
Chemie-Poesie

Sind ez ächt alli Gwicht bald verschöbe,

Hat de Puur sich schtolz über d'Natur erhöbe

Und tank em Chemiker siinere Lischt
Ez hochüberlägene Fäldhärr ischt?

Chornblüemli, Tischtel, Tulipane,
Die rummed 's Fäld mit gschlagener Fahne.

Am Schtrossepörtli bloss no blüeht's frei —
Verfluecht nonemol, au da isch verbei,

Au doo will de Puur siini Orning haa.
So isch au d'Wägwarte
Im Härrgott sim Garte
Gar jämmerlich gschtorbe draa. —

De Bomolog

Wänn d wotscht din Bom go schniide,
So wen en Büechlimaa,
Chasch grad dihomme bliibe,
Susch hasch kon Zwiig me draa.

Drum höfeli mit de Säge

A d'Zwiigli häregoh;
Me chiend's no schöner säge:
Moscht d'Liebi walte loh!

Warning

I der Natur cha me ufs Tach gäh,
Si loht sich mänggs g'falle,
Aber, mönd i inacht näh:
Si zooget no d'Chralle!

Jakob Brütsch

